
«     »  «                 »  2019 թվականի N ...... -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի պահանջները՝ Հայաստանի Հանրապետության կառավարությունը ո ր ո շ ու մ  է.

1. Հայաստանի Հանրապետության կառավարության 2012 թվականի դեկտեմբերի 27-ի «Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29-ի N 1917-Ն և N 1923-Ն, ինչպես նաև 2012 թվականի ապրիլի 19-ի N 594-Ն որոշումներն ուժը կորցրած ճանաչելու մասին» N 1691-Ն որոշման (այսուհետ՝ Որոշում) մեջ կատարել հետևյալ փոփոխությունները և լրացումները՝

1) Որոշման նախաբանը շարադրել հետևյալ խմբագրությամբ.

«Հիմք ընդունելով «Հանրային ծառայության մասին» օրենքի 47-րդ հոդվածի 3-րդ մասը, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 26-րդ հոդվածի 1-ին մասը, «Հայաստանի Հանրապետության դատական օրենսգիրք» սահմանադրական օրենքի 57-րդ հոդվածի 4-րդ և 6-րդ մասերը, «Սահմանադրական դատարանի մասին» սահմանադրական օրենքի 10-րդ հոդվածի 5-րդ և 9-րդ մասերը՝ Հայաստանի Հանրապետության   կառավարությունը որոշում է.».

2) Որոշման ամբողջ տեքստից և N 1 հավելվածի 2-րդ կետի 5-րդ ենթակետի «լ.» պարբերությունից հանել «Հայաստանի Հանրապետության կառավարությանն առընթեր» բառերը.

3) Որոշման 4.1-ին կետում «նախարարության աշխատակազմի» բառերը փոխարինել «նախարարության» բառով.
4) Որոշման 4.6-րդ կետում «Հայաստանի Հանրապետության կառավարության աշխատակազմի «Օրենսդրական կարգավորման ազգային կենտրոն» ծրագրերի իրականացման գրասենյակ» պետական հիմնարկի» բառերը փոխարինել «վարչապետի աշխատակազմի կարգավորման ազդեցության գնահատման վարչության» բառերով.

5) Որոշման 4.8-րդ կետում «2019» թիվը փոխարինել «2021» թվով.

6) Որոշման 5.4-րդ կետը շարադրել հետևյալ խմբագրությամբ.
«5.4. Սոցիալական փաթեթի շահառուն պարտադիր կանխարգելիչ բժշկական քննության բաղադրիչից օգտվում է Հայաստանի Հանրապետության կառավարության 2014 թվականի մարտի 27-ի N 375-Ն որոշմամբ սահմանված կարգով:».
7) Որոշման 9-րդ կետի՝

ա. «բարձրաստիճան պաշտոնատար անձանց» բառերը փոխարինել «պետական քաղաքական, պետական վարչական, ինքնավար (բացառությամբ դատավորների, դատախազների և քննիչների) պաշտոններ զբաղեցնող, գլխավոր դատախազի և նրա տեղակալների, քննչական մարմինների ղեկավարների և ղեկավարների տեղակալների, Հանրապետության Նախագահի, Ազգային ժողովի նախագահի, վարչապետի խորհրդականների, օգնականների, վարչապետի գլխավոր խորհրդականի, Հանրապետության Նախագահի մամուլի քարտուղարի, հատուկ հանձնարարություններով դեսպանի, Հայաստանի Հանրապետության դիվանագիտական ներկայացուցիչների, Մարդու իրավունքների պաշտպանի աշխատակազմի դեպարտամենտների ղեկավարների պաշտոններ զբաղեցնող անձանց» բառերով.

բ. 1-ին ենթակետը և Որոշման N 1 հավելվածի 6-րդ կետը «ծառայությունից վերադարձած անձանց» բառերից հետո լրացնել «, դատարանի կողմից իր նախկին աշխատանքում վերականգնված անձի (մինչև աշխատանքից ազատվելը սոցիալական փաթեթի շահառու հանդիսացած)» բառերով.
գ. 3-րդ ենթակետը «չի տարածվում» բառից հետո լրացնել ««Քաղաքացիական ծառայության մասին» Հայաստանի Հանրապետության օրենքի 12-րդ հոդվածով նախատեսված կարգով քաղաքացիական ծառայողի, ինչպես նաև «Դիվանագիտական ծառայության մասին» Հայաստանի Հանրապետության օրենքի 32-րդ հոդվածի 4-րդ մասով նախատեսված կարգով դիվանագիտական ծառայողի գործուղման դեպքերի վրա,» բառերով, իսկ «հանրապետական գործադիր մարմնի» բառերը փոխարինել «պետական կառավարման համակարգի մարմնի» բառերով.
8) Որոշումը լրացնել հետևյալ բովանդակությամբ նոր 9.3-րդ կետով.
«9.3. Սույն որոշման 9-րդ կետի 2-րդ ենթակետով նախատեսված պայմանը չի տարածվում ««Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին»  2019 թվականի մայիսի 8-ի ՀՕ-31-Ն օրենքի 14-րդ հոդվածով սահմանված՝ նախարարությունների վերակազմակերպման հետևանքով սոցիալական փաթեթի շահառու հանդիսացող աշխատողների տեղափոխման կամ վերանշանակման դեպքերի վրա:».
9) Որոշման N 1 հավելվածի 2-րդ կետի 4-րդ ենթակետը շարադրել հետևյալ խմբագրությամբ.

 
«4) պետական մարմիններ՝ 
ա. օրենքով սահմանված պետական կառավարման համակարգի մարմիններ (բացառությամբ Արտաքին գործերի նախարարության՝ օտարերկրյա պետություններում գործող դիվանագիտական ծառայության մարմինների), 
բ. Հանրապետության նախագահի աշխատակազմ, 
գ. Հայաստանի Հանրապետության վարչապետի աշխատակազմ,
դ. Ազգային ժողովի աշխատակազմ, 
ե. Մարզպետարաններ, 

զ. Դատախազություն, 
է. Սահմանադրական դատարան, 
ը. Կենտրոնական ընտրական հանձնաժողով, 
թ. Հեռուստատեսության և ռադիոյի հանձնաժողով, 
ժ. Հաշվեքննիչ պալատ, 
ժա. Մարդու իրավունքների պաշտպանի աշխատակազմ,
ժբ. Դատական դեպարտամենտ, 
ժգ. Քննչական կոմիտե, 
ժդ. Հատուկ քննչական ծառայություն, 
ժե. Հանրային ծառայությունները կարգավորող հանձնաժողով, 
ժզ. Կոռուպցիայի կանխարգելման հանձնաժողով,
ժէ. Տնտեսական մրցակցության պաշտպանության պետական հանձնաժողով.».

10) Որոշման N 1 հավելվածի 2-րդ կետի 6-րդ ենթակետում ««Արմենպրես» լրատվական գործակալության» բառերից հետո լրացնել «, Կոնդի առանձնատների տնտեսություն» պետական ոչ առևտրային կազմակերպության» բառերով, իսկ  «(տնօրենի, տնօրենի տեղակալների)» բառերից հետո լրացնել «Հանրային հեռուստառադիոընկերության խորհրդի աշխատակազմի հաստիքացուցակով նախատեսված հաստիք զբաղեցնող աշխատողները, » բառերով.

11) Որոշման N 1 հավելվածի 2-րդ կետի 10-րդ ենթակետը «առողջապահության նախարարությանը.» բառերը փոխարինել «առողջապահության նախարարությանը: Առողջապահական փաթեթի շրջանակներում պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման և ֆինանսավորման կարգը, ինչպես նաև առողջապահական փաթեթի շրջանակներում տրամադրվող ծառայությունների ցանկը սահմանվում է Հայաստանի Հանրապետության կառավարության 2014 թվականի մարտի 27-ի N 375-Ն որոշմամբ.» բառերով.

12) Որոշման N 1 հավելվածի 11-րդ կետի առաջին նախադասությունը «համարվում աշխատանքից ազատվելու» և վերջին երկու նախադասությունները «աշխատանքից ազատվելու» բառերից հետո լրացնել «(կամ այլ պատճառով սոցիալական փաթեթից օգտվելու իրավունքի դադարեցման)» բառերով, իսկ «10-օրյա ժամկետում» բառերը փոխարինել «2 աշխատանքային օրվա ընթացքում» բառերով.
13) Որոշման N 1 հավելվածի 18-րդ կետը շարադրել հետևյալ խմբագրությամբ.

 «18. Աշխատողի դրույքի (աշխատաժամանակի) փոփոխման դեպքում սոցփաթեթի գումարը փոխվում է հաջորդող երկրորդ ամսվանից: Իսկ այն դեպքում, երբ աշխատողն օգտվել է սոցփաթեթի ծառայությունից (ծառայություններից) և դրույքի (աշխատաժամանակի) նվազեցման օրվա դրությամբ ունի փոխանցման ենթակա պարտավորություններ կամ որոշման N 3 հավելվածի 2.3-րդ կետի համաձայն տրված վարկային գծի մարման պարտավորություն, և նախապես իր սոցփաթեթի հաշիվն սպասարկող բանկից իր աշխատանքի վայրի սոցփաթեթի գումարի փոխանցման համար պատասխանատու ստորաբաժանում է ներկայացրել այդ պարտավորությունների մասով համապատասխան տեղեկանք, սոցփաթեթի գումարը փոխվում է պարտավորությունների մարմանը (ոչ ավելի, քան ընթացիկ տարվա առաջին գումարի փոխանցման ամսվանից հաշված 1 օրացուցային տարին (12 ամիսը) լրանալը) հաջորդող ամսվանից։».
14) Որոշման N 1 հավելվածի 20-րդ կետի՝

ա. 1-ին ենթակետը «նույնականացման քարտի» բառերից հետո լրացնել «(փախստականի կարգավիճակ ունեցող սոցիալական փաթեթի շահառուների համար 2021 թվականի փետրվարի 1-ից) կամ օտարերկրյա քաղաքացիների համար անձը հաստատող փաստաթղթի» բառերով.

բ. 2-րդ ենթակետը շարադրել հետևյալ նոր խմբագրությամբ.
«2) հաշվարկային փաստաթուղթ (հարկային հաշիվ կամ ճշգրտող հարկային հաշիվ կամ հաշիվ վավերագիր կամ ճշգրտող հաշիվ վավերագիր)՝ որի վավերապայմանները սահմանված են Հայաստանի Հանրապետության հարկային օրենսգրքով.».
15) Որոշման N 2 հավելվածի N 2 ձևի՝

ա. 1-ին կետը «, եթե աշխատողի» բառերից հետո լրացնել «(վարկառուի կամ հիփոթեքային վարկի համավարկառուի` բնակարանի (անհատական բնակելի տան) սեփականատեր (համասեփականատեր) հանդիսանալու դեպքում)» բառերով.

բ. 3-րդ կետի «վարկառուն կամ» բառերը փոխարինել «աշխատողը և» բառերով.

գ. 4-րդ կետը «վարկառուի» բառից հետո լրացնել «կամ համավարկառուի» բառերով: 

16) Որոշման N 2 հավելվածի՝

ա. N 3 ձևի 4-րդ կետի «կրթության և գիտության» բառերը փոխարինել «կրթության, գիտության, մշակույթի և սպորտի» բառերով, 
բ. N 4 ձևի «տնտեսական զարգացման և ներդրումների» բառերը փոխարինել «էկոնոմիկայի» բառով.

17) Որոշման N 6 հավելվածի 7-րդ կետի «աշխատակազմի ղեկավարի» բառերը փոխարինել «գլխավոր քարտուղարի» բառերով.

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Անհրաժեշտությունը
«Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) մշակումը պայմանավորված է «Հանրային ծառայության մասին» 2018թ. մարտի 23-ի N ՀՕ-206-Ն, «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքում փոփոխություններ և լրացում կատարելու մասին» 2018թ. մարտի 23-ի N ՀՕ-276-Ն, «Կառավարչական իրավահարաբերությունների կարգավորման մասին» 2018թ. մարտի 23-ի N ՀՕ-207-Ն, «Պետական կառավարման համակարգի մարմինների մասին» 2018թ. մարտի 23-ի ՀՕ-260-Ն, ««Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին»  2019թ. մայիսի 8-ի ՀՕ-31-Ն օրենքների ընդունման արդյունքում դրանցով սահմանված նոր կարգավորումներին Կառավարության 2012թ. դեկտեմբերի 27-ի N 1691-Ն որոշման (այսուհետ՝ Որոշում) դրույթների համապատասխանեցման,  ինչպես նաև իրավակիրառական պրակտիկայում ի հայտ եկած առանձին խնդիրների լուծման անհրաժեշտությամբ: 

2. Ընթացիկ իրավիճակը և տվյալ բնագավառում իրականացվող քաղաքականությունը, լուծումները 

 
Որոշումն ընդունվել է հիմք ընդունելով «Հանրային ծառայության մասին» օրենքի 2011թ. մայիսի 26-ի N ՀՕ-172-Ն օրենքի, ինչպես նաև «Իրավական ակտերի մասին» օրենքի (ուժը կորցրած է ճանաչվել «Նորմատիվ իրավական ակտերի մասին» 21.03.2018թ. N ՀՕ-18-Ն օրենքով) 14-րդ հոդվածի 3-րդ մասը: Նախագծով առաջարկվում է Որոշման նախաբանը շարադրել նոր խմբագրությամբ՝ հղում կատարելով «Հանրային ծառայության մասին» 2018թ. մարտի 23-ի N ՀՕ-206-Ն և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» 2013թ. դեկտեմբերի 12-ի N ՀՕ-157-Ն օրենքների պահանջներին: Մասնավորապես.

«Հանրային ծառայության մասին» 2018թ. մարտի 23-ի N ՀՕ-206-Ն օրենքի կարգավորումներից ելնելով՝ նոր խմբագրությամբ է շարադրվում սոցիալական փաթեթի հատկացման կարգի իմաստով սահմանվող «պետական մարմիններ» հասկացությունը:

 «Հանրային ծառայության մասին» 2018թ. մարտի 23-ի N ՀՕ-206-Ն օրենքի գործող կարգավորումներով նախատեսվել են ոչ թե այն մարմինները որոնց վրա տարածվում է «Հանրային ծառայության մասին» ՀՀ օրենքը, ինչպես որ «Հանրային ծառայության մասին» օրենքի 2011թ. մայիսի 26-ի N ՀՕ-172-Ն օրենքի 2-րդ հոդվածով էր սահմանվել, այլ ուղղակիորեն սահմանվել են այն պաշտոնները, որոնց վրա տարածվում է նշված օրենքը:

Հետևաբար, որպեսզի սոցիալական փաթեթի տրամադրման կարգը համապատասխանեցվի օրենսդրական նոր կարգավորումներին, Նախագծով պետական մարմինները նախատեսվել են անվանական՝ պահպանելով «Հանրային ծառայության մասին» օրենքի 2011թ. մայիսի 26-ի N ՀՕ-172-Ն օրենքի 2-րդ հոդվածով նախկինում նախատեսված պետական մարմինների շրջանակը:
Նախագծի մեկ այլ կարգավորմամբ Որոշման մեջ «հանրապետական գործադիր մարմին» բառերը փոխարինվել է «պետական կառավարման համակարգի մարմին» բառերով: 
Այս առումով հարկ է նշել, որ ՀՀ Նախագահի 2007թ. հուլիսի 18-ի ՆՀ-174-Ն հրամանագրի հավելվածի (ուժը կորցրած է ճանաչվել 09.04.2018թ.) 7-րդ և 8-րդ կետերի համաձայն՝ Կառավարության քաղաքականությունն առանձին բնագավառներում մշակում և իրականացնում էին հանրապետական գործադիր մարմինները (այսուհետ` ՀԳՄ), որոնք ստեղծվում, վերակազմակերպվում և լուծարվում էին վարչապետի առաջարկությամբ` ՀՀ Նախագահի հրամանագրով: ՀԳՄ-ներն էին` ՀՀ նախարարությունները և կառավարությանն առընթեր պետական կառավարման մարմինները:

Ներկայում «հանրապետական գործադիր մարմին» հասկացություն սահմանված չէ և նախկինում հանրապետական գործադիր մարմին համարվող նախարարություններն ու կառավարությանն առընթեր մարմինները գործող կարգավորումներով համապատասխանում են պետական կառավարման համակարգի մարմիններին: 

Մասնավորապես՝ «Պետական կառավարման համակարգի մարմինների մասին» օրենքի 2-րդ հոդվածի 1-ին մասով սահմանված է, որ Սահմանադրության 159-րդ հոդվածին համապատասխան՝ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա մարմինները:

Այսինքն՝ նախարարություններն այժմ համարվում են պետական կառավարման համակարգի մարմիններ, իսկ Կառավարությանն առընթեր մարմինների մի մասը՝ Ազգային անվտանգության ծառայությունը և Ոստիկանությունը, նույն օրենքի համաձայն Վարչապետին ենթակա մարմիններ  են, մի մասը՝ Պետական եկամուտների կոմիտեն, Անշարժ գույքի կադաստրի կոմիտեն, Քաղաքաշինության կոմիտեն, Միջուկային անվտանգության կարգավորման կոմիտեն, համարվում են Կառավարությանը ենթակա մարմին, իսկ մի մասն էլ՝ Քաղաքացիական ավիացիայի կոմիտեն ու Պետական գույքի կառավարման կոմիտեն, նախարարությանը ենթակա մարմին: Ինչով էլ պայմանավորված է նշված փոփոխությունը:
Նախագծի մեկ այլ կարգավորմամբ սոցիալական փաթեթից օգտվելու սահմանափակում է նախատեսվում «Հանրային ծառայության մասին» 2018թ. մարտի 23-ի N ՀՕ-206-Ն օրենքի իմաստով հանրային պաշտոն զբաղեցնող որոշակի անձանց համար: Մասնավորապես.

Սոցիալական փաթեթը Որոշմամբ սահմանված կարգով տրամադրվում է հանրային ծառայության մեջ ընդգրկված միայն որոշակի անձանց, որպես սոցիալական երաշխիք:

Հատկանշական է նաև այն, որ Որոշման 1-ին հավելվածի 2-րդ կետի 5-րդ և 6-րդ կետերով սահմանված սոցիալական փաթեթի շահառուների շրջանակը ընդգրկում է ոչ միայն հանրային ծառայության մեջ ներգրավված աշխատողներին, այլև սոցիալական փաթեթի շահառուների ցանկում ընդգրկված կրթության, մշակույթի, սոցիալական պաշտպանության և գիտության ոլորտների պետական կազմակերպությունների հաստիքային աշխատողներ և մի շարք այլ անձինք (ինչպես, օրինակ, Հայաստանի Հանրապետությունում մշտապես բնակվող «ԽՍՀՄ» և Հայաստանի Հանրապետության «ԺՈՂՈՎՐԴԱԿԱՆ» պատվավոր կոչմանն արժանացած անձինք), ովքեր չեն հանդիսանում հանրային ծառայողներ կամ հանրային պատոն զբաղեցնող անձինք: Ինչով էլ պայմանավորված՝ Որոշումը չի համարվում բացառապես «Հանրային ծառայության մասին» 2011թ. մայիսի 26-ի N ՀՕ-172-Ն օրենքից բխող ենթաօրենսդրական ակտ: Միայն հանրային ծառայողների մի մասին է Որոշմամբ սահմանված սոցիալական փաթեթը նշված օրենքով սահմանված երաշխիքի հիման վրա է տրամադրվում, որը սահմանված նաև «Հանրային ծառայության մասին» 2018թ. մարտի 23-ի N ՀՕ-206-Ն նոր օրենքով:

Չնայած այն հանգամանքին, որ սոցիալական փաթեթի շահառուների համար սոցիալական փաթեթը տրամադրվել է «Հանրային ծառայության մասին» 2011թ. մայիսի 26-ի N ՀՕ-172-Ն օրենքով (ուժը կորցրած է ճանաչվել 2018թ. ապրիլի 9-ից)՝ որպես հանրային ծառայողներին կամ հանրային պաշտոն զբաղեցնող անձանց տրամադրվող սոցիալական երաշխիք, Որոշումը չի տարածվել այդ օրենքի իմաստով՝ բարձրաստիճան պաշտոնատար անձանց վրա (Որոշման 9-րդ կետ):
«Հանրային ծառայության մասին» 2018թ. մարտի 23-ի N ՀՕ-206-Ն նոր օրենքով (47-րդ հոդվածի 3-րդ մաս) ևս սահմանվել է, որ հանրային պաշտոն զբաղեցնող անձանց և հանրային ծառայողների համար կարող են սահմանվել նաև այլ սոցիալական երաշխիքներ, սակայն նոր օրենքով չի սահմանվել «բարձրաստիճան պաշտոնատար անձ» հասկացությունը:
Միևնույն ժամանակ, նախկին կարգավորումներով բարձրաստիճան պաշտոնատար անձ համարվող պաշտոնյաները ներկայում «Հանրային ծառայության մասին» 2018թ. մարտի 23-ի N ՀՕ-206-Ն նոր օրենքի իմաստով մեծամասամբ համարվում են քաղաքական, վարչական, ինքնավար, որոշ դեպքերում էլ՝ հայեցողական պաշտոն զբաղեցնող անձինք:
Հետևաբար, հիմք ընդունելով, այն որ նախկինում բարձրաստիճան պաշտոնատար անձ համարվող պաշտոնյաների համար Որոշման գործող կարգավորումներով սահմանված է սոցիալական փաթեթից օգտվելու իրավունքի սահմանափակում և բարձրաստիճան պաշտոնատար անձ հասկացություն ներկայում սահմանված չէ, Նախագծով այդ սահմանափակումը նախատեսվել է՝ հաշվի առնելով հանրային պաշտոնների դասակարգումը: Սոցիալական փաթեթի իրավունքից օգտվելու սահմանափակումը հանրային պաշտոնների առանձին տեսակների համար սահմանելիս հաշվի է առնվել նաև այն, որ օրենքով սահմանված պաշտոնների դասակարգմամբ հավասար կարգավիճակներ ունեցող հանրային պաշտոն զբաղեցնող անձանց համար նախատեսվեն միասնական սոցիալական երաշխիքներ:
Արդյունքում՝ հիմք ընդունելով այն, որ, օրինակ, նախարարություններին ենթակա որոշ մարմինների (օրինակ, Սոցիալական ապահովության ծառայության, Ջրային կոմիտեի, Միգրացիոն ծառայության, Գիտության կոմիտեի) ղեկավարները և նրանց տեղակալները, որոնք նախկին կարգավորումներով չէին համարվում բարձրաստիճան պաշտոնատար անձինք և օգտվում էին սոցիալական փաթեթի իրավունքից՝ ներկայում համարվելով պետական վարչական պաշտոններ, ևս չեն օգտվի սոցիալական փաթեթ ստանալու իրավունքից: Նույն սկզբունքով սահմանափակում է նախատեսվել նաև տեսչական մարմինների (փոխվել է տեսչական մարմինների կարգավիճակը, որոնք այժմ համարվում են կառավարությանը ենթակա մարմին) ղեկավարների և նրանց տեղակալների համար, որոնք ևս դասակարգված են պետական վարչական պաշտոնների խմբում: 
Հարկ է նշել նաև, որ Նախագծով Արտաքին գործերի նախարարության՝ օտարերկրյա պետություններում գործող դիվանագիտական ծառայության մարմինները, որպես բացառություն են նախատեսվել օրենքով սահմանված պետական կառավարման համակարգի այն մարմիններից, որտեղ հաստիքային աշխատողները որոշմամբ սահմանված կարգով օգտվելու են սոցիալական փաթեթի իրավունքից, քանի որ. 

«Պետական կառավարման համակարգի մարմինների մասին» օրենքի 2-րդ հոդվածի 1-ին մասի համաձայն՝ պետական կառավարման համակարգի մարմիններ են նաև նախարարությունները: 

«Դիվանագիտական ծառայության մասին» օրենքի 5-րդ հոդվածի 1-ին մասի 3-րդ կետի համաձայն՝ ՀՀ արտաքին գործերի նախարարությանը ենթակա օտարերկրյա պետություններում գործող առանձնացված ստորաբաժանումները` օտարերկրյա պետություններում գործող դիվանագիտական ծառայության մարմիններն են` ա. ՀՀ դեսպանությունները, բ. միջազգային կազմակերպություններում ՀՀ մշտական ներկայացուցչությունները, գ. ՀՀ հյուպատոսական հիմնարկները: Իսկ նույն հոդվածի 2-րդ մասի համաձայն՝ այս մարմինները կազմում են Արտաքին գործերի նախարարության համակարգը:

Միևնույն ժամանակ, օտարերկրյա պետություններում գործող դիվանագիտական ծառայության մարմիններում աշխատող դիվանագիտական ծառայողների վերաբերյալ նշենք, որ (նույն օրենքի 31-րդ հոդվածի 1-3-րդ մասեր) առաջին անգամ դիվանագիտական ծառայության պաշտոնի նշանակված դիվանագետի ծառայությունն սկսվում է ՀՀ արտաքին գործերի նախարարությունում կամ ենթակա մարմնում: Դիվանագետի ծառայությունն ընթանում է ռոտացիայի սկզբունքով՝ ՀՀ արտաքին գործերի նախարարությունում կամ ենթակա մարմնում առնվազն երկու տարի և օտարերկրյա պետությունում դիվանագիտական ծառայության մարմնում՝ երկու տարի իրար հաջորդող աշխատանքային փուլերով:

Այս առումով, Որոշման 9-րդ կետով սահմանված է, որ այն չի տարածվում ռոտացիայի հիման վրա օտարերկրյա պետություններում գործող դիվանագիտական ծառայության մարմիններ տեղափոխված դիվանագետների վրա, ընդ որում՝  ռոտացիայի հիման վրա օտարերկրյա պետություններում գործող դիվանագիտական ծառայության մարմիններից Հայաստանի Հանրապետությունում գործող դիվանագիտական ծառայության մարմին վերադարձած դիվանագետների համար սոցիալական փաթեթի գումարը փոխանցվում է աշխատանքի վերադառնալու ամսվանից:

Հետևաբար, օտարերկրյա պետություններում գործող դիվանագիտական ծառայության մարմիններում աշխատողները (դիվանագիտական ծառայողները) տվյալ ոլորտում առկա օրենսդրական կարգավորումներից և Որոշման կարգավորումներից ելնելով, ներկայում չեն օգտվում սոցիալական փաթեթի իրավունքից: Ինչով էլ պայմանավորված է նշված բացառության նախատեսումը:

Մյուս կողմից, «Հանրային ծառայության մասին» 2018թ. մարտի 23-ի N ՀՕ-206-Ն օրենքի իմաստով համայնքային քաղաքական և համայնքային վարչական պաշտոնները զբաղեցնող անձինք չեն ներառվել սոցիալական փաթեթի շահառուների ցանկում, քանի որ Որոշման գործող կարգավորումներով Որոշումը ընդհանրապես չի տարածվում համայնքային ծառայողների վրա:

Նախագծով նախատեսվել է նաև մեկ այլ կարգավորում (1-ին կետի 8-րդ ենթակետ), որի համաձայն՝  ««Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին»  2019 թվականի մայիսի 8-ի ՀՕ-31-Ն օրենքի 14-րդ հոդվածով սահմանված՝ նախարարությունների վերակազմակերպման հետևանքով սոցիալական փաթեթի շահառու հանդիսացող աշխատողների տեղափոխման կամ վերանշանակման դեպքերում սոցիալական փաթեթի շահառուները կպահպանեն իրենց սոցիալական փաթեթից օգտվելու իրավունքը:

Միևնույն ժամանակ, հիմք ընդունելով այն հանգամանքը, որ գործող կարգավորումների համաձայն հաշիվ-ապրանքագրերն, ըստ էության,  հանդիսանում են հարկային հաշիվը (ԱԱՀ վճարողի դեպքում) և հաշիվ վավերագիրը (ԱԱՀ չվճարողի դեպքում) և Հարկային օրենսգրքի 55-րդ հոդվածով սահմանված կարգավորումների համաձայն համարվում են հաշվարկային փաստաթուղթ՝  Նախագծի 1-ին կետի 14-րդ ենթակետի «բ.» պարբերությամբ նախատեսվել է նաև կարգավրում, ըստ որի սոցփաթեթի հաշվից գումարի փոխանցման համար հաշիվ-ապրանքագրի փոխարեն հիմք կհանդիսանա հաշվարկային փաստաթուղթը (հարկային հաշիվը կամ հաշիվ վավերագիրը), որի վավերապայմանները սահմանված են Հարկային օրենսգրքով:

Նախագծի լրամշակման փուլում Ոստիկանության կողմից ներկայացված առաջարկության հիման վրա Նախագծում լրացվել է կարգավորում, որի համաձայն՝ սոցիալական փաթեթի ծառայություններից (այդ թվում` առողջապահական փաթեթի ծառայությունները) օգտվելու և (կամ) սոցիալական փաթեթի հաշվում առկա դրամական միջոցները կանխիկացնելու համար պարտադիր նույնականացման քարտի առկայության պահանջը փախստականի կարգավիճակ ունեցող անձանց համար 2019 թվականից նախատեսվում է տեղափոխել 2021 թվական: Ոստիկանության կողմից առաջարկը ներկայացվել է հետևյալ հիմնավորմամբ.

«Փախստականի կարգավիճակ ունեցող անձանց նույնականացման քարտ տրամադրելու տեխնիկական հնարավորությունները բացակայում են: ՀՀ-ում կենսաչափական անձնագրային համակարգը մատակարարող ընկերության հետ պետության կնքած պայմանագրի գործողության ժամկետը 2017թ. հունվարի 1-ից ավարտվել է, իսկ նոր մատակարարի հետ նոր պայմանագիր դեռևս կնքված չէ, ինչը կպահանջի երկար ժամանակ: Ընդ որում, նոր պայմանագրի կնքման նպատակով հայտարարված մրցույթի շրջանակներում կազմված տեխնիկական առաջադրանքը ներառում է նաև պահանջներ փախստականի կարգավիճակ ունեցող անձանց տրամադրվող անձը հաստատող փաստաթղթերի (այդ թվում՝ նույնականացման քարտի) վերաբերյալ:»:

Նախագծի մեկ այլ կարգավորմամբ (1-ին կետի 10-րդ ենթակետ)՝ սոցիալական փաթեթի շահառուների ցանկում նախատեսվել է՝

· ընդգրկել «Կոնդի առանձնատների տնտեսություն» պետական ոչ առևտրային կազմակերպության հաստիքացուցակով նախատեսված հաստիք զբաղեցնող թվով 95 աշխատողներին.
· ընդգրկել «Հանրային հեռուստառադիոընկերության խորհրդի աշխատակազմի հաստիքացուցակով նախատեսված հաստիք զբաղեցնող աշխատողներին, քանի որ «Հեռուստատեսության և ռադիոյի մասին» Հայաստանի Հանրապետության օրենքում փոփոխություններ և լրացումներ կատարելու մասին» 2018թ. մարտի 23-ի  օրենքով կատարված լրացման համաձայն՝ Հանրային հեռուստառադիոընկերության խորհուրդն իր աշխատանքները կազմակերպում է աշխատակազմի միջոցով: Սահմանված է նաև, որ խորհրդի աշխատակազմը «Հանրային հեռուստառադիոընկերության խորհրդի աշխատակազմ» պետական հիմնարկն է։
 Մինչ այս փոփոխությունը՝ խորհուրդի աշխատակազմի հաստիքային աշխատողներն ուղղակի՝ որպես «Հանրային ծառայության մասին» օրենքի 2011թ. մայիսի 26-ի N ՀՕ-172-Ն օրենքի 2-րդ հոդվածով սահմանված ՀՀ օրենքներով ստեղծված մշտապես գործող մարմինների (հանձնաժողովների, ծառայությունների, խորհուրդների) աշխատակազմեր, օգտվել են սոցիալական փաթեթի իրավունքից, բայց, հիմք ընդունելով, որ ներկայիս կարգավորումներով հանրային իշխանության մարմիններում չկան սահմանված առանձին ՀՀ օրենքներով ստեղծված մշտապես գործող մարմինների աշխատակազմերը, ինչպես նաև «Հանրային հեռուստառադիոընկերության խորհրդի աշխատակազմ» պետական հիմնարկը այսուհետ չի համարվում պետական մարմին, Նախագծով նախատեսվել է ներառել այն ոչ, թե պետական մարմինների մեջ, այլ անվանական ներառվել է Որոշման N 1 հավելվածի 2-րդ կետի 6-րդ ենթակետում:


Առկա են նաև իրավակիրառական պրակտիկայից բխող և կարգավորման ենթակա մի շարք խնդիրներ ևս, որոնց նախագծով առաջարկվում են համապատասխան լուծումներ: Մասնավորապես՝
· Նախագծի 1-ին կետի 12-րդ ենթակետով նախատեսվել է կարգավորում, որի համաձայն աշխատողի աշխատանքից ազատվելու դեպքում սոցիալական փաթեթի գումարի փոխանցման համար պատասխանատու ստորաբաժանումը տվյալ անձի սոցիալական փաթեթի հաշիվն սպասարկող բանկին դրա մասին 10-օրյա ժամկետում տեղեկացնելու փոխարեն պարտավոր է տեղեկացնել 2 աշխատանքային օրվա ընթացքում: Կարգավորումը թեպետ կրում է զուտ խմբագրական բնույթ, սակայն այս կարգավորումների ընդունման պարագայում կհստակեցվի աշխատանքից ազատվելու (կամ այլ պատճառով սոցիալական փաթեթից օգտվելու իրավունքի դադարեցման) դեպքում հնարավոր պարտքերից խուսափելու ռիսկը: 

Մյուս կողմից, Նախագծի 1-ին կետի 12-րդ ենթակետով նախատեսվել է կարգավորում, որի համաձայն աշխատողի աշխատանքից ազատվելու դեպքում սոցիալական փաթեթի գումարի փոխանցման համար պատասխանատու ստորաբաժանումը տվյալ անձի սոցիալական փաթեթի հաշիվն սպասարկող բանկին դրա մասին 10-օրյա ժամկետում տեղեկացնելու փոխարեն պարտավոր է տեղեկացնել 2 աշխատանքային օրվա ընթացքում:

Կարգավորումը նախատեսվել է մասնավորապես հետևյալ խնդրի լուծման նպատակով.

Որոշման 1-ին հավելվածի 11-րդ կետի համաձայն՝ սոցիալական փաթեթի շահառուի՝ աշխատանքից ազատվելու կամ այլ պատճառով սոցիալական փաթեթից օգտվելու իրավունքի դադարման դեպքում մինչև աշխատանքից ազատման կամ այլ համապատասխան հրաման արձակելը՝ սոցիալական փաթեթի գումարի փոխանցման համար պատասխանատու ստորաբաժանումն աշխատողից կամ, դրա անհնարինության դեպքում, բանկից ստանում է տեղեկանք: Գործնականում Աշխատանքի և սոցիալական հարցերի նախարարությունը բազմիցս դժգոհություններ է ստացել գործատուներից, որոնց հավաստմամբ որոշ սոցիալական փաթեթի շահառուներ չեն ներկայացրել նշված տեղեկանքը մինչև աշխատանքից ազատվելը կամ այլ պատճառով սոցիալական փաթեթից օգտվելու իրավունքի դադարը, և մինչ այն պահը, երբ գործատուն հարցում է ուղարկում համապատասխան բանկ և բանկից ստանում է կամ երբեմն ողջամիտ ժամկետում նույնիսկ չի ստանում սոցիալական փաթեթի շահառուի պարտավորությունների վերաբերյալ տեղեկանքը, կամ մինչև 10-օրյա ժամկետում բանկին տեղեկացնում է աշխատողի աշխատանքից ազատված լինելու մասին, տվյալ շահառուն դիմում է բանկ և որոշմամբ սահմանված ընթացակարգով նոր պարտավորություններ է ձևակերպում (օրինակ՝ սոցիալական փաթեթի տարվա կտրվածով իրեն հասանելիք գումարն ուղղում է հանգստի ծառայությանը՝ զբոսաշրջային օպերատորի հետ կնքված պայմանագրի հիման վրա՝ փաստացի արդեն չհանդիսանալով սոցիալական փաթեթի շահառու): Հետևաբար, գործատուն ստանալով բանկի տեղեկատվությունը շահառուի նշված ընթացակարգով ձևավորված պարտավորությունների վերաբերյալ Որոշման 1-ին հավելվածի 11-րդ կետի հիման վրա պարտավոր է լինում միանվագ փոխանցելու պարտավորությունների մարման համար անհրաժեշտ գումարը: Այս առումով 10-օրյա ժամկետը փոխարինելով 2 աշխատանքային օրով՝ նախատեսվում է հնարավորինս նվազեցնել վերը նշված ճանապարհով նոր պարտավորությունների ձևավորման ռիսկը:

· Որոշման N 1 հավելվածի 18-րդ կետով սահմանված դրույթներին համապատասխան աշխատողի դրույքի (աշխատաժամանակի) փոփոխման դեպքում սոցիալական փաթեթի գումարը չի փոխվում սոցիալական փաթեթի իրավունքի ծագման պահից հաշված մինչև մեկ օրացուցային տարին լրանալը: Արդյուքնում մեկ բյուջետային տարվա ընթացքում սոցիալական փաթեթի սահմանաչափի փոփոխությունների դեպքում ծառայություններ մատուցած կազմակերպությունների նկատմամբ պարտավորությունների մարման հետ կապված որոշակի խնդիրներ են առաջանում, որոնցից խուսափելու, ինչպես նաև կազմակերպությունների համար բյուջետային հայտերի ներկայացման գործընթացը պարզեցնելու նպատակով, Նախագիծը լրամշակման փուլում լրացվել է նոր կարգավորմամբ, որի համաձայն՝ աշխատողի դրույքի (աշխատաժամանակի) փոփոխման դեպքում սոցփաթեթի գումարը փոխվում է հաջորդող երկրորդ ամսվանից: Իսկ այն դեպքում, երբ աշխատողն օգտվել է սոցփաթեթի ծառայությունից (ծառայություններից) և դրույքի (աշխատաժամանակի) նվազեցման օրվա դրությամբ ունի փոխանցման ենթակա պարտավորություններ կամ որոշման N 3 հավելվածի 2.3-րդ կետի համաձայն տրված վարկային գծի մարման պարտավորություն, և նախապես իր սոցփաթեթի հաշիվն սպասարկող բանկից իր աշխատանքի վայրի սոցփաթեթի գումարի փոխանցման համար պատասխանատու ստորաբաժանում է ներկայացրել այդ պարտավորությունների մասով համապատասխան տեղեկանք, սոցփաթեթի գումարը փոխվի պարտավորությունների մարմանը (ոչ ավելի, քան ընթացիկ տարվա առաջին գումարի փոխանցման ամսվանից հաշված 1 օրացուցային տարին (12 ամիսը) լրանալը) հաջորդող ամսվանից:

· Նախագծի լրամշակման փուլում Նախագիծը լրացվել է նոր կարգավորմամբ, որի համաձայն սոցիալական փաթեթի շահառուն կամ նրա անմիջական ընտանիքի անդամը հիփոթեքային վարկի ամսական վճարի մարման ծառայությունից կկարողանա օգտվել նաև այն դեպքում, երբ հանդիսանում է հիփոթեքային վարկի համավարկառու:  


Կարգավորման համար հիմք է հանդիսացել սոցիալական փաթեթի շահառուների կողմից բազմիցս բարձրացրած այն հարցադրումը, որ ըստ էության համավարկառուները վարկառուների հետ համահավասար ունեն նույնական պարտավորություններ, ինչպես նաև հաշվի է առնվել Հարկային օրենսգրքի 160-րդ հոդվածի 2-րդ մասի 2-րդ կետի կարգավորումը, որով ՀՀ ռեզիդենտ ֆինանսական կազմակերպությունից 2018թ. հունվարի 1-ից հետո ստացված և կառուցապատողից, պետությունից կամ համայնքից փաստացի բնակարան ձեռք բերելուն կամ կազմակերպություն կամ անհատ ձեռնարկատեր հանդիսացող կառուցապատողից անհատական բնակելի տուն ձեռք բերելուն կամ անհատական բնակելի տուն կառուցելուն փաստացի ուղղված հիպոթեքային վարկի սպասարկման համար վճարվող տոկոսների գումարների չափով հիպոթեքային վարկի սպասարկման համար վճարվող տոկոսների գումարների վերադարձնելու երաշխիքը տրվել է ինչպես հիպոթեքային վարկի վարկառուին, այնպես էլ՝ առկայության դեպքում՝ համավարկառուներին: Հարկ է նշել նաև, որ Կառավարության 2017թ. հոկտեմբերի 5-ի N 1321-Ն որոշման հավելվածի 2-րդ կետի համաձայն՝ հիփոթեքային վարկի սպասարկման համար վճարված տոկոսների գումարների չափով ֆիզիկական անձանց կողմից վճարված եկամտային հարկի գումարների փոխհատուցման կարգի կիրառման իմաստով, վարկառու է հանդիսանում նաև վարձու աշխատող հանդիսացող հիփոթեքային վարկի համավարկառուն` բնակարանի (անհատական բնակելի տան) սեփականատեր (համասեփականատեր) հանդիսանալու դեպքում:

· Նախագծի մեկ այլ կարգավորմամբ դատարանի կողմից իր նախկին աշխատանքում վերականգնված անձի (մինչև աշխատանքից ազատվելը սոցիալական փաթեթի շահառու հանդիսացած) համար ևս նախատեսվել է աշխատանքի վերադառնալու ամսվանից համարվել սոցիալական փաթեթի շահառու (նման երաշխիք նախատեսված է ռոտացիայի հիման վրա օտարերկրյա պետություններում գործող դիվանագիտական ծառայության մարմիններից Հայաստանի Հանրապետությունում գործող դիվանագիտական ծառայության մարմին վերադարձած դիվանագետների, հղիության և ծննդաբերության նպատակային արձակուրդից, մինչև երեք տարեկան երեխայի խնամքի համար տրամադրվող նպատակային արձակուրդից, կադրերի ռեզերվից, պարտադիր ժամկետային զինվորական ծառայությունից վերադարձած անձանց համար):

3. Կարգավորման նպատակը և բնույթը
Նախագծով նախատեսվում է Որոշման դրույթները համապատասխանեցնել «Հանրային ծառայության մասին» 2018թ. մարտի 23-ի N ՀՕ-206-Ն, «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքում փոփոխություններ և լրացում կատարելու մասին» 2018թ. մարտի 23-ի N ՀՕ-276-Ն,  «Կառավարչական իրավահարաբերությունների կարգավորման մասին» 2018թ. մարտի 23-ի N ՀՕ-207-Ն, «Պետական կառավարման համակարգի մարմինների մասին» 2018թ. մարտի 23-ի ՀՕ-260-Ն, ««Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին»  2019թ. մայիսի 8-ի ՀՕ-31-Ն օրենքների ընդունման արդյունքում դրանցով սահմանված նոր կարգավորումներին:

Նախագծով լուծումներ են առաջարկվել նաև իրավակիրառական պրակտիկայից բխող մի շարք խնդիրների:  

4. Ակնկալվող արդյունքը
Նախագծի ընդունմամբ ակնկալվում է Որոշման դրույթները համապատասխանեցնել վերը նշված օրենքներով ամրագրված կարգավորումներին, ինչպես նաև իրավակիրառական պրակտիկայում ի հայտ եկած խնդիրները կարգավորել:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» Կառավարության որոշման ընդունմամբ` ՀՀ պետական բյուջեից լրացուցիչ միջոցներ չեն պահանջվի:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» Կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չկա:

Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

ՎԵՐԱԲԵՐՅԱԼ ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՍՈՑԻԱԼԱԿԱՆ ՀԱՐՑԵՐԻ ՎԱՐՉՈՒԹՅԱՆ ԵԶՐԱԿԱՑՈՒԹՅԱՆ

	ՀՀ վարչապետի աշխատակազմի սոցիալական հարցերի վարչության եզրացության (առաջարկության) բովանդակությունը
	ԱՍՀՆ եզրակացությունը
	Կատարված փոփոխությունը

	1
	2
	3

	1. Անհրաժեշտ է հստակեցնել, թե որոնք են Նախագծի 8-րդ ենթակետում նշված անկախ պետական մարմինները: 

2. Նախագծի 1-ին կետի 12-րդ ենթակետով առաջարկվող կարգավորմամբ շահառուի դրույքի փոփոխման դեպքում նրա կողմից  ստացվելիք գումարի չափը կախված է դառնում բյուջետային տարվա փոխվելու հանգամանքից: Մինչդեռ սոցիալական փաթեթի գումարների վճարման հիմքում դրված է այն սկզբունքը, որ  գումարի չափը պետք է համապատասխան լինի դրույքի չափին, ինչն արտացոլված է Որոշման 1-ին հավելվածի 2-րդ կետի 3-րդ և 4-րդ կետի 6-րդ ենթակետերում: Հետևաբար, առաջարկվող կարգավորման պարագայում  նշված սկզբունքը կխախտվի բոլոր այն դեպքերում, երբ անձն ընդունվի աշխատանքի որևէ դրույքով, իսկ կարճ ժամանակ անց դրույքը փոփոխվի:   

3. Առաջարկում ենք ևս մեկ անգամ քննարկել նախագծի 1-ին կետի 6-րդ ենթակետը՝ հաշվի առնելով Կառավարության 20.12.2018թ.-ի նիստի օրակարգի 46-րդ հարցի շուրջ տեղի ունեցած քննարկումը և դրա հիման վրա վարչապետի կողմից տրված համապատասխան հանձնարարականը: 


	1. Ընդունվել է:

2. Ընդունվել է:

3. Ընդունվել է:
	1. Սոցիալական փաթեթի շահառուների շրջանակն առավել հստակ ամրագրելու նպատակով Նախագծի 1-ին կետի 8-րդ ենթակետով նախատեսված կարգավորումը խմբագրվել է, և պետական մարմինները (այդ թվում՝ անկախ և ինքնավար) ներկայացվել են անվանական հետևյալ բովանդակությամբ.

«4) պետական մարմիններ՝ 
ա. օրենքով սահմանված պետական կառավարման համակարգի մարմիններ (բացառությամբ Արտաքին գործերի նախարարության՝ օտարերկրյա պետություններում գործող դիվանագիտական ծառայության մարմինների),

բ. Հանրապետության նախագահի աշխատակազմ, 

գ. Հայաստանի Հանրապետության վարչապետի աշխատակազմ,

դ. Ազգային ժողովի աշխատակազմ, 

ե. Մարզպետարաններ, 

զ. Դատախազություն, 
է. Սահմանադրական դատարան, 
ը. Կենտրոնական ընտրական հանձնաժողով, 
թ. Հեռուստատեսության և ռադիոյի հանձնաժողով, 
ժ. Հաշվեքննիչ պալատ, 
ժա. Մարդու իրավունքների պաշտպանի աշխատակազմ,
ժբ. Դատական դեպարտամենտ, 

ժգ. Քննչական կոմիտե, 

ժդ. Հատուկ քննչական ծառայություն, 

ժե. Հանրային ծառայությունները կարգավորող հանձնաժողով, 

ժզ. Կոռուպցիայի կանխարգելման հանձնաժողով,

ժէ. Տնտեսական մրցակցության պաշտպանության պետական հանձնաժողով.»:

Հարկ է նշել, որ անկախ պետական մարմինները սահմանված են Սահմանադրությամբ, համաձայն որի անկախ պետական մարմին է համարվում բարձրագույն դատական խորհուրդը (173-րդ հոդված), Կենտրոնական ընտրական հանձնաժողովը (194-րդ հոդվածի 1-ին մաս), Հեռուստատեսության և ռադիոյի հանձնաժողովը (196-րդ հոդվածի 1-ին մաս), Հաշվեքննիչ պալատը (198-րդ հոդվածի 1-ին մաս):

Պետական մարմինների տարանջատման համար հաշվի են առնվել նաև «Պետական կառավարման համակարգի մարմինների մասին» օրենքը և ՀՀ վարչապետի 11.06.2018թ. N 706-Ա որոշումը:

2. Նախագծի 1-ին կետի 13-րդ (Նախագծի սկզբնական տարբերակում 12-րդ) ենթակետով,  Որոշման N 1 հավելվածի 18-րդ կետը շարադրվել է հետևյալ խմբագրությամբ.

«18. Աշխատողի դրույքի (աշխատաժամանակի) փոփոխման դեպքում սոցփաթեթի գումարը փոխվում է հաջորդող երկրորդ ամսվանից: Իսկ այն դեպքում, երբ աշխատողն օգտվել է սոցփաթեթի ծառայությունից (ծառայություններից) և դրույքի (աշխատաժամանակի) նվազեցման օրվա դրությամբ ունի փոխանցման ենթակա պարտավորություններ կամ որոշման N 3 հավելվածի 2.3-րդ կետի համաձայն տրված վարկային գծի մարման պարտավորություն, և նախապես իր սոցփաթեթի հաշիվն սպասարկող բանկից իր աշխատանքի վայրի սոցփաթեթի գումարի փոխանցման համար պատասխանատու ստորաբաժանում է ներկայացրել այդ պարտավորությունների մասով համապատասխան տեղեկանք, սոցփաթեթի գումարը փոխվում է պարտավորությունների մարմանը (ոչ ավելի, քան ընթացիկ տարվա առաջին գումարի փոխանցման ամսվանից հաշված 1 օրացուցային տարին (12 ամիսը) լրանալը) հաջորդող ամսվանից։»:

3. Ի կատարումն ՀՀ վարչապետի 2019թ. փետրվարի 21-ի N 02/11.6/7920-2019 հանձնարարականի` Կառավարության 20.12.2018թ.-ի նիստի օրակարգի 46-րդ հարցի շուրջ Վարչապետի 09.01.2019թ. N ԱՔ/1-2018 հանձնարարականի քննարկման արդյունքների, ինչպես նաև ի կատարումն ՀՀ վարչապետի 08.02.2019թ. N 02/11.6/5916-2019 հանձնարարականի Ֆինանսների նախարարության գրությամբ ներկայացված դիրքորոշման հիման վրա՝ ևս մեկ անգամ վերանայվել է Նախագծի 1-ին կետի 7-րդ ենթակետի «ա» պարբերության (սկզբնական տարբերակում՝ 6-րդ ենթակետով) նախատեսված կարգավորումը: Արդյունքում Նախագծով սոցիալական փաթեթից օգտվելու սահմանափակում է նախատեսվել «Հանրային ծառայության մասին» 2018թ. մարտի 23-ի N ՀՕ-206-Ն օրենքի իմաստով հանրային պաշտոն զբաղեցնող որոշակի անձանց համար: Նշված օրենքով (47-րդ հոդվածի 3-րդ մաս) ևս սահմանվել է, որ հանրային պաշտոն զբաղեցնող անձանց և հանրային ծառայողների համար կարող են սահմանվել նաև այլ սոցիալական երաշխիքներ, սակայն նոր օրենքով չի սահմանվել «բարձրաստիճան պաշտոնատար անձ» հասկացությունը: Միևնույն ժամանակ, նախկին կարգավորումներով բարձրաստիճան պաշտոնատար անձ համարվող պաշտոնյաները ներկայում «Հանրային ծառայության մասին» 2018թ. մարտի 23-ի N ՀՕ-206-Ն նոր օրենքի իմաստով մեծամասամբ համարվում են քաղաքական, վարչական, ինքնավար, որոշ դեպքերում էլ՝ հայեցողական պաշտոն զբաղեցնող անձինք:

Հետևաբար, հիմք ընդունելով, այն որ նախկինում բարձրաստիճան պաշտոնատար անձ համարվող պաշտոնյաների համար Որոշման գործող կարգավորումներով սահմանված է սոցիալական փաթեթից օգտվելու իրավունքի սահմանափակում և «բարձրաստիճան պաշտոնատար անձ» հասկացություն ներկայում սահմանված չէ, Նախագծով այդ սահմանափակումը նախատեսվել է՝ հաշվի առնելով հանրային պաշտոնների դասակարգումը: Սոցիալական փաթեթի իրավունքից օգտվելու սահմանափակումը հանրային պաշտոնների առանձին տեսակների համար սահմանելիս հաշվի է առնվել նաև այն, որ օրենքով սահմանված պաշտոնների դասակարգմամբ հավասար կարգավիճակներ ունեցող հանրային պաշտոն զբաղեցնող անձանց համար նախատեսվեն միասնական սոցիալական երաշխիքներ:


Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

ՎԵՐԱԲԵՐՅԱԼ ԱՌՈՂՋԱՊԱՀՈՒԹՅԱՆ, ԿՐԹՈՒԹՅԱՆ ԵՎ ԳԻՏՈՒԹՅԱՆ, ԱՐՏԱԿԱՐԳ ԻՐԱՎԻՃԱԿՆԵՐԻ,  ԲՆԱՊԱՀՊԱՆՈՒԹՅԱՆ, ՏՐԱՆՍՊՈՐՏԻ, ԿԱՊԻ ԵՎ ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ, ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ ԵՎ ԲՆԱԿԱՆ ՊԱՇԱՐՆԵՐԻ, ԿՐԹՈՒԹՅԱՆ ԵՎ ԳԻՏՈՒԹՅԱՆ, ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԶԱՐԳԱՑՄԱՆ, ԳՅՈՒՂԱՏՆՏԵՍՈՒԹՅԱՆ, ՄՇԱԿՈՒՅԹԻ, ՊԱՇՏՊԱՆՈՒԹՅԱՆ, ՖԻՆԱՆՍՆԵՐԻ, ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅՈՒՆՆԵՐԻ, ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅԱՆ, ՈՍՏԻԿԱՆՈՒԹՅԱՆ, ՀԱՅԱՍՏԱՆԻ ԱՐՀՄԻՈՒԹՅՈՒՆՆԵՐԻ ԿՈՆՖԵԴԵՐԱՑԻԱՅԻ, ՀԱՅԱՍՏԱՆԻ ԳՈՐԾԱՏՈՒՆԵՐԻ ՀԱՆՐԱՊԵՏԱԿԱՆ ՄԻՈՒԹՅԱՆ, ԴԱՏԱԽԱԶՈՒԹՅԱՆ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ, ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ-ԻՐԱՎԱԿԱՆ ՓՈՐՁԱՔՆՆՈՒԹՅԱՆ ԵԶՐԱԿԱՑՈՒԹՅԱՆ

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխու

թյունը

	
	1
	2
	3
	4

	1.
	Կրթության և գիտության նախարարություն, 08.11.2018թ.

N 01/10/17038-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	2.
	Գյուղատնտեսության նախարարություն,

08.11.2018թ.

N ԳԳ/ԳԱ-2/8571-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	3.
	Էներգետիկ ենթակառուցվածքների և բնական պաշարների նախարարություն,

09.11.2018թ.

N 01ԳԲ/08ԷդՇ/6644-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	4.
	Տրանսպորտի, կապի և տեղեկատվական տեխնոլոգիաների նախարարություն,

12.11.2018թ.

N 01/16.1/18142-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	5.
	Բնապահպանության նախարարություն,

13.11.2018թ.

N 1/06.1/12485-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	6.
	Արտակարգ իրավիճակների նախարարություն,

13.11.2018թ.

N 1/01-1/13622-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	7.
	Առողջապահության նախարարություն,

12.11.2018թ.

N ԱԹ/11.1/16500-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	8.
	Տարածքային կառավարման և զարգացման նախարարություն

13.11.2018թ.

N 03/24.1/9020-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	9.
	Մշակույթի նախարարություն,

14.11.18թ.

N 03/6.1/8148-18
	Առաջարկություններ և դիտողություններ չկան:
	Ընդունվել է ի գիտություն:
	

	10.
	Հայաստանի արհմիությունների կոնֆեդերացիա,

12.11.2018թ.

N 05-01/49 գրություն

	Առաջարկություններ և դիտողություններ չկան:
	Ընդունվել է ի գիտություն:
	

	11.
	ՀՀ վարչապետի աշխատակազմի քաղաքացիական ծառայության գրասենյակ,

14.11.2018թ.

N 07.7.2/38562-18
	Նախագծի 1-ին կետի՝

1.
3-րդ ենթակետում Որոշման N 6 հավելվածի 7-րդ կետին վերաբերող փոփոխությունն առաջարկում ենք շարադրել հետևյալ խմբագրությամբ. «Որոշման N 6 հավելվածի 7-րդ կետում «աշխատակազմի ղեկավարի» բառերը փոխարինել «գլխավոր քարտուղարի» բառերով,

2.
6-րդ ենթակետը շարադրել հետևյալ խմբագրությամբ. «Որոշման 9-րդ կետի 3-րդ ենթակետում «չի տարածվում» բառից հետո լրացնել ««Քաղաքացիական ծառայության մասին» օրենքի 12-րդ հոդվածով նախատեսված կարգով քաղաքացիական ծառայողի գործուղման, ինչպես նաև «Դիվանագիտական ծառայության մասին» օրենքի 32-րդ հոդվածի 4-րդ մասով նախատեսված կարգով դիվանագիտական ծառայողի գործուղման դեպքերի վրա,» բառերով, իսկ «հանրապետական գործադիր մարմնի» բառերը փոխարինել «պետական կառավարման համակարգի մարմնի» բառերով,

3.
 7-րդ ենթակետը «վարչապետի աշխատակազմ» բառերից հետո լրացնել «Ազգային ժողովի աշխատակազմ, Մարդու իրավունքների պաշտպանի աշխատակազմ, Սահմանադրական դատարանի աշխատակազմ, Դատական դեպարտամենտ, Հատուկ քննչական ծառայություն, Քննչական կոմիտե, Դատախազություն» բառերով,

4.
9-րդ կետում առաջարկվող լրացումը բովանդակային առումով չի արտահայտում նախադասության իմաստը, հետևաբար հաշվի առնելով առաջարկվող լրացման նպատակը առաջարկում ենք այն շարադրել հետևյալ խմբագրությամբ. «առողջապահության նախարարությանը» բառերից հետո լրացնել «(առողջապահական փաթեթի շրջանակներում տրամադրվող ծառայությունների ցանկը սահմանված է Հայաստանի Հանրապետության կառավարության 2014 թվականի մարտի 27-ի N 375-Ն որոշման N 2 հավելվածով)» բառերով,

5.
12-րդ կետով ներկայացված առաջարկությամբ լրացուցիչ ծանրաբեռնվածություն է առաջանում սոցիալական փաթեթի շահառուի և սոցիալական փաթեթի շտեմարանը վարող ստորաբաժանման համար:


	1. Ընդունվել է:

2.Ընդունվել է:

3. Ընդունվել է:

4. Ընդունվել է:

5. Ընդունվել է:
	1. Նախագծի 1-ին կետի 3-րդ ենթակետը խմբագրվել է: Միևնույն ժամանակ Նախագծի 1-ին կետը լրացվել է նոր՝ 17-րդ ենթակետով հետևյալ բովանդակությամբ.

14) Որոշման N 6 հավելվածի 7-րդ կետի «աշխատակազմի ղեկավարի» բառերը փոխարինել «գլխավոր քարտուղարի» բառերով:

2. Նախագծի 1-ին կետի 7-րդ (Նախագծի սկզբնական տարբերակում 6-րդ) ենթակետը լրացվել է համապատասխան կարգավորմամբ «գ» պարբերությամբ:

3. Նախագծի 1-ին կետի 9-րդ (Նախագծի սկզբնական տարբերակում 7-րդ) ենթակետը խմբագրվել է:

4.Նախագծի 1-ին կետի 11-րդ (Նախագծի սկզբնական տարբերակում 9-րդ) ենթակետը շարադրվել է հետևյալ նոր խմբագրությամբ.

«Որոշման N 1 հավելվածի 2-րդ կետի 10-րդ ենթակետը «առողջապահության նախարարությանը.» բառերը փոխարինել «առողջապահության նախարարությանը: Առողջապահական փաթեթի շրջանակներում պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման և ֆինանսավորման կարգը, ինչպես նաև առողջապահական փաթեթի շրջանակներում տրամադրվող ծառայությունների ցանկը սահմանվում է Հայաստանի Հանրապետության կառավարության 2014 թվականի մարտի 27-ի N 375-Ն որոշմամբ.» բառերով:»:

5.Նախագծի 1-ին կետի 12-րդ ենթակետը հանվել է Նախագծից: 



	12.
	Մարդու իրավուքների պաշտպան,

14.11.18թ.

N 01/13.6/6169-18
	1.Նախագծի 1-ին կետի 7-րդ ենթակետով նախատեսվում է «Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29-ի N 1917-Ն և N 1923-Ն, ինչպես նաև 2012 թվականի ապրիլի 19-ի N 594-Ն որոշումներն ուժը կորցրած ճանաչելու մասին» N 1691-Ն որոշման (այսուհետ՝ Որոշում) N 1 հավելվածի 2-րդ կետի 4-րդ պարբերությունը շարադրել հետևյալ խմբագրությամբ. 

«4) պետական մարմիններ՝ պետական կառավարման համակարգի մարմիններ, Հանրապետության նախագահի աշխատակազմ, վարչապետի աշխատակազմ, անկախ և ինքնավար մարմիններ.»։
Ներկայումս սոցիալական փաթեթի շահառուների ցանկում ընդգրկված են նաև Մարդու իրավունքների պաշտպանի աշխատակազմի աշխատողները: Մինչդեռ, նախատեսվող փոփոխությունների արդյունքում Պաշտպանի աշխատակազմի աշխատողները դուրս կմնան նշված ցանկից: Այսպես.

«Պետական կառավարման համակարգի մարմինների մասին» ՀՀ օրենքի 2-րդ հոդվածի 1-ին մասի համաձայն՝  Սահմանադրության 159-րդ հոդվածին համապատասխան՝ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա մարմինները: «Քաղաքացիական ծառայության մասին» ՀՀ օրենքի 2-րդ հոդվածը սահմանում է, որ   օրենքի գործողությունը տարածվում է օրենսդիր, գործադիր, դատական իշխանության մարմիններում, Հանրապետության նախագահի աշխատակազմում, դատախազությունում, քննչական մարմիններում, անկախ պետական մարմիններում, ինքնավար մարմիններում, Մարդու իրավունքների պաշտպանի աշխատակազմում, ինչպես նաև Կառավարությանը, վարչապետին և նախարարություններին ենթակա պետական մարմիններում քաղաքացիական ծառայության պաշտոնների անվանացանկով նախատեսված պաշտոն զբաղեցնող անձանց վրա:

Վերոգրյալի վերլուծության արդյունքում պարզ է դառնում, որ Որոշման N 1 հավելվածով՝ սոցիալական փաթեթի շահառու են հանդիսանում  քաղաքացիական ծառայության պաշտոն զբաղեցնող անձանց մի մասը, մասնավորապես՝ գործադիր իշխանության մարմիններում, Հանրապետության նախագահի աշխատակազմում, Կառավարությանը, վարչապետին և նախարարություններին ենթակա պետական մարմիններում, անկախ պետական մարմիններում, ինքնավար մարմիններում պաշտոններ զբաղեցնող անձանց սոցիալական փաթեթում ներառված ծառայություններից օգտվելու ընթացակարգի հետ կապված հարաբերությունները՝ չնախատեսելով կարգավորում քաղաքացիական ծառայության պաշտոն զբաղեցնող անձանց մնացած մասի համար։ 

Ելնելով վերոգրյալից՝ առաջարկում ենք վերանայել նշված կարգավորումը՝ նախատեսելով սոցիալական փաթեթում ներառված ծառայություններից օգտվելու հնարավորություն նաև օրենսդիր, գործադիր, դատական իշխանության մարմիններում, Հանրապետության նախագահի աշխատակազմում, դատախազությունում, քննչական մարմիններում, անկախ պետական մարմիններում, ինքնավար մարմիններում, Մարդու իրավունքների պաշտպանի աշխատակազմում, ինչպես նաև Կառավարությանը, վարչապետին և նախարարություններին ենթակա պետական մարմիններում հանրային ծառայություն իրականացնող բոլոր անձանց համար։

2.Նախագծի 1-ին կետի 12-րդ ենթակետով նախատեսվում է Որոշման N 1 հավելվածը լրացնել հետևյալ բովանդակությամբ 20.1-ին կետով. 

«20.1. Սույն որոշման N 2 հավելվածի 1-ին կետով սահմանված սոցիալական փաթեթի ծառայություններից օգտվելու համար, բացի սույն կարգի 20-րդ կետի 1-ին ենթակետում նշված փաստաթղթից, սոցիալական փաթեթի շահառուն բանկ է ներկայացնում նաև իր գործատուից տեղեկանք (բացառությամբ բանկ դիմելու ամսաթվի դրությամբ սոցփաթեթի հաշվում կուտակված գումարի օգտագործման կամ աշխատանքից ազատվելու (կամ այլ պատճառով սոցիալական փաթեթից օգտվելու իրավունքի դադարեցման) դեպքում սոցփաթեթի հաշվում մնացած (կուտակված) գումարի օգտագործման դեպքերի), որտեղ արտացոլված է սոցիալական փաթեթի շահառուի աշխատանքից ազատված չլինելու կամ այլ պատճառով սոցիալական փաթեթից օգտվելու իրավունքը դադարած չլինելու հանգամանքը։»:

Ներկայումս գործող կարգավորումների շրջանակներում սոցիալական փաթեթի շահառուի կողմից կանխավճարի փոխանցման հաշիվ կամ տեղեկանք բանկ ներկայացնելը բավարար է վերջինիս կողմից սոցիալական փաթեթի ծառայություններից օգտվելու համար: Սա հնարավորություն է տալիս սոցիալական փաթեթի շահառուին օգտվել սոցիալական փաթեթի ծառայություններից ամբողջ տարվա համար, անկախ այդ տարվա ընթացքում անձի աշխատանքից ազատված լինելու (կամ այլ պատճառով սոցիալական փաթեթից օգտվելու իրավունքի դադարեցման)  փաստից:

Նախագծի 1-ին կետի 12-րդ ենթակետով նախատեսված փոփոխության պարագայում աշխատանքից ազատվելու (կամ այլ պատճառով սոցիալական փաթեթից օգտվելու իրավունքի դադարեցման) դեպքում սոցիալական փաթեթի շահառուն կզրկվի սոցիալական փաթեթի ծառայություններից ամբողջ տարվա համար օգտվելու հնարավորությունից և հնարավորություն կունենա օգտվել սոցիալական փաթեթի ծառայություններից միայն աշխատած ժամանակահատվածի համապատասխան չափով: Նշվածը, փաստորեն, վատթարացում է ի տարբերություն գործող կարգավորումների:

Հարկ է փաստել, որ Նախագծին կից ներկայացված հիմնավորումներում չեն ներկայացվել հիմնավորումներ նշված փոփոխությունը կատարելու անհրաժեշտության վերաբերյալ, ինչի արդյունքում դժվար է գնահատել նաև այդ փոփոխությունների իրավաչափությունը:

Ուստի, ելնելով վերոգրյալից՝ առաջարկում ենք ներկայացնել պարզաբանումներ նշված փոփոխությունը նախատեսելու անհրաժեշտության վերաբերյալ։

3.Որոշման N 1 հավելվածի 20-րդ կետի 2-րդ ենթակետի համաձայն՝ սոցփաթեթի հաշվից գումարի փոխանցման համար հիմք է համարվում նաև հաշիվ-ապրանքագիրը, որի վավերապայմանները սահմանված են «Հաշվապահական հաշվառման մասին» Հայաստանի Հանրապետության օրենքով, ինչպես նաև Հայաստանի Հանրապետության կառավարության 1998 թվականի օգոստոսի 25-ի «Ծախսերը հիմնավորող փաստաթղթերի նկատմամբ ներկայացվող պահանջները սահմանելու և այդ փաստաթղթերի կազմման կարգը հաստատելու մասին» N 525 որոշմամբ։
Սակայն հարկ է նկատել, որ Հայաստանի Հանրապետության կառավարության 1998 թվականի օգոստոսի 25-ի «Ծախսերը հիմնավորող փաստաթղթերի նկատմամբ ներկայացվող պահանջները սահմանելու և այդ փաստաթղթերի կազմման կարգը հաստատելու մասին» N 525 որոշումը 2018 թվականի հունիսի 26-ին ուժը կորցրած է ճանաչվել։
Ելնելով վերոգրյալից՝ առաջարկում ենք վերանայել նշված կարգավորումը՝ Որոշման N 1 հավելվածի 20-րդ կետի 2-րդ ենթակետից հանելով «, ինչպես նաև Հայաստանի Հանրապետության կառավարության 1998 թվականի օգոստոսի 25-ի «Ծախսերը հիմնավորող փաստաթղթերի նկատմամբ ներկայացվող պահանջները սահմանելու և այդ փաստաթղթերի կազմման կարգը հաստատելու մասին» N 525 որոշմամբ» բառերը։
	1. Ընդունվել է:

2. Ընդունվել է:

3. Ընդունվել է:
	1. Նախագծի 1-ին կետի 9-րդ (Նախագծի սկզբնական տարբերակում 7-րդ) ենթակետը խմբագրվել է և նախատեսվել՝ Որոշման N 1 հավելվածի 2-րդ կետի 4-րդ ենթակետը շարադրել հետևյալ խմբագրությամբ.

 «4) պետական մարմիններ՝ 
ա. օրենքով սահմանված պետական կառավարման համակարգի մարմիններ (բացառությամբ Արտաքին գործերի նախարարության՝ օտարերկրյա պետություններում գործող դիվանագիտական ծառայության մարմինների),
բ. Հանրապետության նախագահի աշխատակազմ, 

գ. Հայաստանի Հանրապետության վարչապետի աշխատակազմ,

դ. Ազգային ժողովի աշխատակազմ, 

ե. Մարզպետարաններ, 

զ. Դատախազություն, 
է. Սահմանադրական դատարան, 
ը. Կենտրոնական ընտրական հանձնաժողով, 
թ. Հեռուստատեսության և ռադիոյի հանձնաժողով, 
ժ. Հաշվեքննիչ պալատ, 
ժա. Մարդու իրավունքների պաշտպանի աշխատակազմ,
ժբ. Դատական դեպարտամենտ, 

ժգ. Քննչական կոմիտե, 

ժդ. Հատուկ քննչական ծառայություն, 

ժե. Հանրային ծառայությունները կարգավորող հանձնաժողով, 

ժզ. Կոռուպցիայի կանխարգելման հանձնաժողով,

ժէ. Տնտեսական մրցակցության պաշտպանության պետական հանձնաժողով.»:

2. Նախագծի 1-ին կետի 12-րդ ենթակետը հանվել է Նախագծից:

3. Նախագիծը լրացվել է նոր կարգավորմամբ (1-ին կետի 14-րդ ենթակետի «բ.» պարբերություն), որի համաձայն Որոշումից հանվելու է ՀՀ կառավարության 25.08.1998թ. N 525 որոշումը:

Միևնույն ժամանակ, հիմք ընդունելով այն հանգամանքը, որ գործող կարգավորումների համաձայն հաշիվ-ապրանքագրերն, ըստ էության,  հանդիսանում են հարկային հաշիվը (ԱԱՀ վճարողի դեպքում) և հաշիվ վավերագիրը (ԱԱՀ չվճարողի դեպքում) և  ՀՀ հարկային օրենսգրքի 55-րդ հոդվածով սահմանված կարգավորումների համաձայն համարվում են հաշվարկային փաստաթուղթ՝  Նախագծի 1-ին կետի 14-րդ ենթակետի «բ.» պարբերությամբ նախատեսվել է նաև որպեսզի սոցփաթեթի հաշվից գումարի փոխանցման համար հաշիվ-ապրանքագրի փոխարեն հիմք հանդիսանա հաշվարկային փաստաթուղթը (հարկային հաշիվ կամ ճշգրտող հարկային հաշիվ կամ հաշիվ վավերագիր կամ ճշգրտող հաշիվ վավերագիր), որի վավերապայմանները սահմանված են Հարկային օրենսգրքով:

	13.
	ՀՀ Պետական եկամուտների կոմիտե,

15.11.2018թ.

N 01/3-3/70855-18
	Նախագծի 1-ին կետի`

1)
3-րդ ենթակետից հանել «և Որոշման N 6 հավելվածի 7-րդ կետում» բառերը և 3-րդ ենթակետից հետո լրացնել նոր ենթակետ՝ հետևյալ բովանդակությամբ.

Որոշման N 6 հավելվածի 7-րդ կետում «աշխատակազմի ղեկավարի» բառերը հանել.».

2) 10-րդ ենթակետը շարադրել հետևյալ խմբագրությամբ.

«10) Որոշման N 1 հավելվածի 11-րդ կետի առաջին նախադասության «ամսվան» բառից առաջ և վերջին երկու նախադասություններում «աշխատանքից ազատվելու» բառերից հետո լրացնել «(կամ այլ պատճառով սոցիալական փաթեթից օգտվելու իրավունքի դադարեցման)» բառերով.»:

Միաժամանակ, հաշվի առնելով ՀՀ կառավարության 27.12.2012թ. N 1691-Ն որոշման N 1 հավելվածի 4-րդ կետի 6-րդ ենթակետով և 18-րդ կետով սահմանված դրույթները, մեկ բյուջետային տարվա ընթացքում սոցիալական փաթեթի սահմանաչափի փոփոխությունների դեպքում ծառայություններ մատուցած կազմակերպությունների նկատմամբ պարտավորությունների մարման հետ կապված հնարավոր խնդիրներից խուսափելու նպատակով, առաջարկում ենք վերոնշյալ որոշման N 1 հավելվածի 18-րդ կետում կատարել փոփոխություններ, որով շահառուի աշխատաժամանակի փոփոխման դեպքում սոցիալական փաթեթի սահմանաչափի փոփոխության պահ կսահմանվի աշխատաժամանակի փոփոխման տարվան հաջորդող բյուջետային տարվա սկիզբը:
	1) Ընդունվել է:

2) Ընդունվել է:

Ընդունվել է:


	1) Նախագծի 1-ին կետի 3-րդ ենթակետը խմբագրվել է: 

Որոշման N 6 հավելվածի 7-րդ կետի «աշխատակազմի ղեկավարի» բառերը չեն կարող հանվել, քանի որ միասնական տեղեկանքը մինչև պետական մարմիններին տրամադրելը կնքվում է Աշխատանքի և սոցիալական հարցերի նախարարության գլխավոր քարտուղարի (մինչև 2018թ. հուլիսի 1-ը՝ աշխատակազմի ղեկավարի) կնիքով:

Հարկ է նշել, որ վերը նշված օրենսդրական փոփոխությանը Որոշմամբ սահմանված կարգավորումները համապատասխանեցնելու նպատակով Նախագծի 1-ին կետը լրացվել է նոր՝ 17-րդ ենթակետով հետևյալ բովանդակությամբ.

17) Որոշման N 6 հավելվածի 7-րդ կետի «աշխատակազմի ղեկավարի» բառերը փոխարինել «գլխավոր քարտուղարի» բառերով:

2) Նախագծի 1-ին կետի 12-րդ (սկզբնական տարբերակում 10-րդ) ենթակետը խմբագրվել է:

Նախագծի 1-ին կետը լրացվել է նոր կարգավորմամբ, որի համաձայն՝  աշխատողի դրույքի (աշխատաժամանակի) փոփոխման դեպքում սոցիալական փաթեթի գումարը փոխվի  հաջորդող երկրորդ ամսվանից: Իսկ այն դեպքում, երբ աշխատողն օգտվել է սոցփաթեթի ծառայությունից (ծառայություններից) և դրույքի (աշխատաժամանակի) նվազեցման օրվա դրությամբ ունի փոխանցման ենթակա պարտավորություններ կամ որոշման N 3 հավելվածի 2.3-րդ կետի համաձայն տրված վարկային գծի մարման պարտավորություն, և նախապես իր սոցփաթեթի հաշիվն սպասարկող բանկից իր աշխատանքի վայրի սոցփաթեթի գումարի փոխանցման համար պատասխանատու ստորաբաժանում է ներկայացրել այդ պարտավորությունների մասով համապատասխան տեղեկանք, սոցփաթեթի գումարը փոխվում է պարտավորությունների մարմանը (ոչ ավելի, քան ընթացիկ տարվա առաջին գումարի փոխանցման ամսվանից հաշված 1 օրացուցային տարին (12 ամիսը) լրանալը) հաջորդող ամսվանից։

	14.
	Հայաստանի գործատուների հանրապետական միություն,

15.11.2018թ. N 191
	Նախագիծը հավանության են արժանացրել:
	Ընդունվել է ի գիտություն:
	

	15.
	Պաշտպանության նախարարություն,

16.11.2018թ. N Պն/510-1807
	Առաջարկություններ և դիտողություններ չկան:

	Ընդունվել է ի գիտություն:
	

	16.
	Ազգային անվտանգության ծառայություն, 14.11.2018թ. N 11/1023
	Առաջարկություններ և դիտողություններ չկան:

	Ընդունվել է ի գիտություն:
	

	17.
	Ոստիկանություն,

19.11.2018թ. N 01.6/24/513614-18
	Առաջարկվում է նախագծի 1-ին կետի 11-րդ ենթակետում «2019» թիվը փոխարինել «2020» թվով, քանի որ փախստականի կարգավիճակ ունեցող անձանց նույնականացման քարտ տրամադրելու տեխնիկական հնարավորությունները բացակայում են: ՀՀ-ում կենսաչափական անձնագրային համակարգը մատակարարող ընկերության հետ պետության կնքած պայմանագրի գործողության ժամկետը 2017 թվականի հունվարի 1-ից ավարտվել է, իսկ նոր մատակարարի հետ նոր պայմանագիր դեռևս կնքված չէ, ինչը կպահանջի երկար ժամանակ: Ընդ որում, նոր պայմանագրի կնքման նպատակով հայտարարված մրցույթի շրջանակներում կազմված տեխնիկական առաջադրանքը ներառում է նաև պահանջներ փախստականի կարգավիճակ ունեցող անձանց տրամադրվող անձը հաստատող փաստաթղթերի (այդ թվում՝ նույնականացման քարտի) վերաբերյալ:
	Ընդունվել է:
	Նախագծի 14-րդ ենթակետի «ա.» պարբերությունը (Նախագծի սկզբնական տարբերակում 11-րդ ենթակետ) համապատասխանաբար խմբագրվել է: Միևնույն ժամանակ նախագիծը լրացվել է նոր կետով, որով նախատեսվում է համանման փոփոխություն կատարել նաև Որոշման 4.8-րդ կետոմ:

	18.
	Արդարադատության նախարարություն

30.11.2018թ. N 02/14/629381-18
	Որոշման նախագծով նախատեսվում է փոփոխություն կատարել Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման /այսուհետ՝ որոշում/ մեջ: Մասնավորապես` նախատեսվում է նոր խմբագրությամբ շարադրել նախաբանը՝ փոփոխելով նշված որոշման իրավական հիմքերը:

 Այդ առումով անհրաժեշտ է նկատի ունենալ, որ հիշյալ կառավարության որոշումն ընդունվել է «Հանրային ծառայության մասին» 2011 թվականի մայիսի 26-ի ՀՕ-172-Ն օրենքի համաձայն, որը մասնակի ուժը կորցրել է 2018 թվականի մարտի 23-ի ՀՕ-206-Ն օրենքի համաձայն: Ուժը կորցրած է ճանաչվել նաև հիշյալ կառավարության որոշման համար հիմք հանդիսացած Օրենքի 26-րդ հոդվածը:

Այսինքն ստացվում է, որ նախագծով առաջարկվող փոփոխությունների արդյունքում փոփոխվում են Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման ընդունման իրավական հիմքերը: 

Վերոգրյալի հիման վրա՝ գտնում ենք, որ անհրաժեշտ է խմբագրել ոչ թե հիշյալ որոշման նախաբանը և դրանում որպես իրավական հիմք նշել նոր «Հանրային ծառայության մասին» 2018 թվականի մարտի 23-ի ՀՕ-206-Ն օրենքի 47-րդ հոդվածի 3-րդ մասը և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 26-րդ հոդվածի 1-ին մասը, այլ հիշյալ օրենքների համապատասխան հոդվածների լիազորող նորմերի համաձայն ընդունել նոր իրավական ակտ՝ հաշվի առնելով Սահմանադրության 6-րդ հոդվածի 2-րդ մասի պահանջները, որոնց համաձայն  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	Չի ընդունվել:
	Կառավարության 2012թ. դեկտեմբերի 27-ի N 1691-Ն որոշումն (այսուհետ՝ Որոշում) ընդունվել է հիմք ընդունելով «Հանրային ծառայության մասին» օրենքի 2011թ. մայիսի 26-ի N ՀՕ-172-Ն օրենքի 26-րդ հոդվածի 3-րդ մասը, որի համաձայն ՀՀ օրենսդրությամբ հանրային ծառայողների և բարձրաստիճան պաշտոնատար անձանց համար կարող էին սահմանվել նաև այլ սոցիալական երաշխիքներ։
Հարկ է նշել, որ «Հանրային ծառայության մասին» 2018թ. մարտի 23-ի N ՀՕ-206-Ն նոր օրենքի 47-րդ հոդվածի 3-րդ մասով ևս սահմանված է, որ հանրային պաշտոն զբաղեցնող անձանց և հանրային ծառայողների համար կարող են սահմանվել նաև այլ սոցիալական երաշխիքներ։
Այսինքն՝ սոցիալական փաթեթը Որոշմամբ սահմանված կարգով տրամադրվել և տրամադրվում է հանրային ծառայության մեջ ընդգրկված անձանց, որպես սոցիալական երաշխիք:

Ավելին, Որոշման 1-ին հավելվածի 2-րդ կետի 5-րդ և 6-րդ կետերով սահմանված սոցիալական փաթեթի շահառուների շրջանակը ընդգրկում է ոչ միայն հանրային ծառայության մեջ ներգրավված աշխատողների, այլև սոցիալական փաթեթի շահառուների ցանկում ընդգրկված են կրթության, մշակույթի, սոցիալական պաշտպանության և գիտության ոլորտների պետական կազմակերպությունների հաստիքային աշխատողներ և մի շարք այլ անձինք (ինչպես, օրինակ, Հայաստանի Հանրապետությունում մշտապես բնակվող «ԽՍՀՄ» և Հայաստանի Հանրապետության «ԺՈՂՈՎՐԴԱԿԱՆ» պատվավոր կոչմանն արժանացած անձինք), ովքեր չեն հանդիսանում հանրային ծառայողներ կամ հանրային պատոն զբաղեցնող անձինք: Հետևաբար Որոշումը չի համարվում «Հանրային ծառայության մասին» 2011թ. մայիսի 26-ի N ՀՕ-172-Ն օրենքից բխող ենթաօրենսդրական ակտ: Այլ միայն Որոշմամբ սահմանված սոցիալական փաթեթը նշված օրենքով սահմանված երաշխիքի հիման վրա է տրամադրվում, որը սահմանված է նաև «Հանրային ծառայության մասին» 2018թ. մարտի 23-ի N ՀՕ-206-Ն նոր օրենքով:
Հարկ է նշել նաև, որ Որոշմամբ 07.02.2013թ.-ից սկիզբ են դրվել սոցիալական փաթեթի տրամադրման որոշակի գործընթացներ, որոնց հիմքը դրվել է Որոշման տարբեր կետերով պետական տարբեր մարմիններին տրված հանձնարարականներով (օրինակ՝ 07.02.2013թ. Որոշումն ուժի մեջ մտնելուց հետո 15 օրյա ժամկետում կամ մինչև բյուջետային տարվա ավարտը կատարման ենթակա): Ներկայում հանրապետության մակարդակով շուրջ 147,000 սոցիալական փաթեթի շահառուներ Որոշմամբ սահմանված կարգով օգտվում են սոցիալական փաթեթից, որոնցից մեծ մասն ունեն արդեն իսկ ձևավորված պարտավորություններ, որոնք ենթակա են օրինակ ամսական կտրվածով մարման: Մյուս կողմից, Աշխատանքի և սոցիալական հարցերի նախարարությունը, որպես Որոշման 2-րդ կետով սոցիալական փաթեթի հատկացումն ապահովելու մասին պայմանագիր կնքող լիազոր մարմին, Որոշմամբ սահմանված ընթացակարգով և օրինակելի ձևով պայմանագրեր է կնքել 10 բանկի հետ, որոնց համաձայն՝ նշված բանկերը սպասարկում են սոցիալական փաթեթի շահառուներին և մատուցում բանկային ծառայություններ: Այսինքն, ներկայում Որոշմամբ հիմք է դրվել ստույգ, գործուն մեխանիզմ (համակարգ), որն իր շարունակականությամբ ապահովում է սոցիալական փաթեթի շահառուների սոցիալական երաշխիքի իրացումը:

Հարկ է նշել, որ Որոշումը նոր խմբագրությամբ շարադրելով, ըստ էության պետք է սոցիալական փաթեթի տրամադրման նոր ընթացակարգ նախատեսվի, նոր իրավական հիմքերով, արդյունքում ամբողջությամբ կընդհատվի սոցիալական փաթեթի շուրջ 140000 շահառուի սոցիալական փաթեթի տրամադրման գործընթացը (ինչպես առողջապահական փաթեթի տրամադրումը, որը շահառուների համար ունի կենսական նշանակություն, այնպես էլ՝ սոցիալական փաթեթում ներառված բոլոր ծառայությունների տրամադրումը), սոցիալական փաթեթը սպասարկող բանկերի պայմանագրերը կլինեն առոչինչ, առողջապահական փաթեթի շրջանակներում Առողջապահության նախարարության հետ պայմանագրեր կնքած ապահովագրական ընկերությունների գործընթացը ևս կխաթարվի, սոցիալական փաթեթի շահառուների պարտավորությունների մարման, բանկերում բացված վարկային գծերի մարման հետ կապված խնդիրներ կառաջանան: Հատկանշական է նաև այն, որ նոր որոշմամբ նույնիսկ նույն կարգավորումները նախատեսելիս, իրավական նոր հիմքերի առկայությամբ պայմանավորված, հարկ կլինի նորից պետական մարմիններին նոր հանձնարարականներ տալ, նոր բյուջետային հայտեր կազմել և ներկայացնել, ինչպես նաև մինչև բանկերի հետ նոր պայմանագրերի կնքումը, որոշակի ժամանակահատվածով կընդհատվի սոցիալական փաթեթի տրամադրման ողջ գործընթացը:

Վերոգրյալով պայմանավորված և հիմք ընդունելով այն հանգամանքը, որ Նախագծի 1-ին կետի 1-ին ենթակետով առաջարկվում է փոփոխություն Որոշման նախաբանում, որով փոփոխվում են միայն սոցիալական փաթեթի երաշխիքը սահմանող դրույթի հղումները, և առաջարկվող կարգավորմամբ չի փոփոխվում ոչ սոցիալական փաթեթի շահառուների շրջանակը, ոչ էլ օրենքով սահմանված երաշխիքի բովանդակությունը, գտնում ենք, որ սոցիալական փաթեթի տրամադրման անընդհատությունն ապահովելու նպատակով առաջարկության իրացումն  իրատեսական չէ:

	19.
	Ֆինանսների նախարարություն, 06.12.2018թ.

N 01/9-1/22648-18 գրություն
	Առաջարկում են, սոցիալական փաթեթի շահառուների շրջանակը հստակեցնելու նպատակով, նախագիծը վերախմբագրել և լրացնել հավելվածով՝ ներկայումս սոցիալական փաթեթում ներառված ծառայություններից օգտվողների մասով՝ ըստ առանձին կազմակերպությունների (հիմնարկների):
	Ընդունվել է:
	Սոցիալական փաթեթի շահառուների շրջանակն առավել հստակ ամրագրելու նպատակով Նախագծի 1-ին կետի 9-րդ ենթակետով նախատեսված կարգավորումը խմբագրվել է, և պետական մարմինները ներկայացվել են անվանական հետևյալ բովանդակությամբ.

«4) պետական մարմիններ՝ 
ա. օրենքով սահմանված պետական կառավարման համակարգի մարմիններ  (բացառությամբ Արտաքին գործերի նախարարության՝ օտարերկրյա պետություններում գործող դիվանագիտական ծառայության մարմինների), 

բ. Հանրապետության նախագահի աշխատակազմ, 

գ. Հայաստանի Հանրապետության վարչապետի աշխատակազմ,

դ. Ազգային ժողովի աշխատակազմ, 

ե. Մարզպետարաններ, 

զ. Դատախազություն, 
է. Սահմանադրական դատարան, 
ը. Կենտրոնական ընտրական հանձնաժողով, 
թ. Հեռուստատեսության և ռադիոյի հանձնաժողով, 
ժ. Հաշվեքննիչ պալատ, 
ժա. Մարդու իրավունքների պաշտպանի աշխատակազմ,
ժբ. Դատական դեպարտամենտ, 

ժգ. Քննչական կոմիտե, 

ժդ. Հատուկ քննչական ծառայություն, 

ժե. Հանրային ծառայությունները կարգավորող հանձնաժողով, 

ժզ. Կոռուպցիայի կանխարգելման հանձնաժողով,

ժէ. Տնտեսական մրցակցության պաշտպանության պետական հանձնաժողով.»:

Հարկ է նշել նաև, որ Կառավարության 2012թ.  դեկտեմբերի 27-ի N 1691-Ն որոշման (այսուհետ՝ Որոշում) 1-ին հավելվածի 2-րդ կետի 6-րդ ենթակետով սահմանված սոցիալական փաթեթի շահառուների գործատու կազմակերպությունները հստակ թվարկված են՝ ըստ առանձին կազմակերպությունների, նույն կետի 4-րդ, 5-րդ և 6-րդ ենթակետերով: Հարկ է նշել նաև, որ ներկայում սոցիալական փաթեթի տրամադրման ամբողջական ընթացակարգն ապահովող ինչպես Կառավարության 2014թ. N 375-Ն որոշմամբ, այնպես էլ՝ ԱՍՀՆ-ի  և բանկերի միջև կնքված` սոցիալական փաթեթի հատկացումն ապահովելու մասին պայմանագրերում այդ մասով տարբեր հղումներ են կատարված: Ըստ առանձին կազմակերպությունների թվարկմամբ գործող կարգավորումը հավելվածով նախատեսելու դեպքում՝ անհրաժեշտություն կառաջանա նաև այլ իրավական ակտերում փոփոխությունների  կատարման:

	20.
	Տնտեսական զարգացման և ներդրումների  նախարարություն,

04.12.2018թ.

N 04/15.1.2/9954-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	21.
	Դատախազություն, 29.05.2019թ.

N 02/20/6672-19 գրություն
	Նախագծի 1-ին կետի 6ա ենթակետով նախատեսված իրավակարգավորումը չի արտացոլում «Հանրային ծառայության մասին» ՀՕ-172-Ն օրենքի (27.12.2012թ. N 1691-Ն որոշման ընդունման պահին գործող խմբագրությամբ) 5-րդ հոդվածի 1-ին մասի 15-րդ կետով նախատեսված՝ «բարձրաստիճան պաշտոնատար անձ» եզրույթի բովանդակային սահմանները՝ դրանում ներառելով դատախազի պաշտոն զբաղեցնող բոլոր անձանց: 

Այսպես, «Հանրային ծառայության մասին» ՀՕ-172-Ն օրենքի (27.12.2012թ. N 1691-Ն որոշման ընդունման պահին գործող խմբագրությամբ) 5-րդ հոդվածի 1-ին մասի 15-րդ կետի համաձայն՝ բարձրաստիճան պաշտոնատար անձ են համարվում, ի թիվս այլոց, գլխավոր դատախազը և նրա տեղակալները, մարզերի, Երևան քաղաքի և կայազորների դատախազները: 

«Դատախազության մասին» ՀՀ օրենքի 3-րդ հոդվածի 1-ին մասի 1-ին կետի համաձայն՝ դատախազ են հանդիսանում գլխավոր դատախազը, նրա տեղակալները, զինվորական դատախազը, Երևան քաղաքի դատախազը, գլխավոր դատախազության կառուցվածքային ստորաբաժանման ղեկավարները, զինվորական դատախազի տեղակալները, Երևան քաղաքի վարչական շրջանների դատախազները, մարզերի դատախազները, կայազորների զինվորական դատախազները, գլխավոր դատախազության ավագ դատախազներն ու դատախազները, գլխավոր դատախազության կառուցվածքային ստորաբաժանման ղեկավարների տեղակալները, Երևան քաղաքի դատախազի տեղակալները, Երևան քաղաքի վարչական շրջանների, մարզերի և կայազորների զինվորական դատախազների տեղակալները, գլխավոր դատախազության կառուցվածքային ստորաբաժանման ավագ դատախազներն ու դատախազները, Երևան քաղաքի, Երևան քաղաքի վարչական շրջանների, մարզերի և կայազորների զինվորական դատախազությունների ավագ դատախազներն ու դատախազները, զինվորական կենտրոնական դատախազության կառուցվածքային ստորաբաժանման ղեկավարները, զինվորական կենտրոնական դատախազության ավագ դատախազներն ու դատախազները, զինվորական կենտրոնական դատախազության կառուցվածքային ստորաբաժանման ավագ դատախազներն ու դատախազները: 

«Հանրային ծառայության մասին» ՀՕ-206-Ն օրենքի 7-րդ հոդվածի 3-րդ մասի համաձայն՝ ինքնավար պաշտոններ են, ի թիվս այլնի, գլխավոր դատախազի և դատախազների պաշտոնները:

Նախագծի  1-ին կետի 6ա ենթակետը նախատեսում է սոցիալական փաթեթից օգտվելու սահմանափակումը տարածել ինքնավար պաշտոն զբաղեցնող բոլոր սուբյեկտների (բացառությամբ դատավորների և քննիչների) վրա՝ առանց հաշվի առնելու, որ ինքնավար պաշտոն զբաղեցնող ոչ բոլոր դատախազները կարող էին դիտարկվել որպես բարձրաստիճան պաշտոնատար անձ «Հանրային ծառայության մասին» ՀՕ-172-Ն օրենքի իմաստով, այլ այդպիսին են հանդիսացել միայն գլխավոր դատախազը և նրա տեղակալները, մարզերի, Երևան քաղաքի և կայազորների դատախազները: Հետևաբար, Նախագծում անհրաժեշտ է կատարել համապատասխան փոփոխություններ  սոցիալական փաթեթից օգտվելու սահմանափակումը դատախազների վրա չտարածելու նկատառումներով: Ընդ որում, անհրաժեշտ է հաշվի առնել, որ տարբեր միջազգային ակտերով սահմանվում է դատախազների պատշաճ սոցիալական պաշտպանվածության անհրաժեշտությունը՝ իբրև վերջիններիս անկախության և իրենց գործառույթների անխափան իրականացման նախահիմք: Ընդ որում, շատ հաճախ միջազգային փաստաթղթերում ընդգծվում է դատավորներին տրամադրվող սոցիալական երաշխիքները նմանապես դատախազների վրա տարածելու անհրաժեշտության մասին: Մասնավորապես Եվրոպական դատախազների խորհրդատվական խորհրդի (Consultative Council of European Prosecutors - CCPE) 2018թ. նոյեմբերի 23-ին ընդունված «Դատախազների անկախությունը, հաշվետվողականությունը և էթիկան» փաստաթղթի  14-րդ կետում նշվում է, որ. «Հաշվի առնելով դատավորների և դատախազների առաքելությունների նմանությունը և փոխլրացնող բնույթը, ինչպես նաև պաշտոնավարման պայմաններին և կարգավիճակին ներկայացովղ պահանջները, դատախազները պետք է ունենան այնպիսի երաշխիքներ, որոնք համանման են դատավորներին տրամադրվող երաշխիքներին (Taking into account the proximity and complementary nature of the missions of judges and prosecutors, as well as of requirements in terms of their status and conditions of service,  prosecutors should have guarantees similar to those for judges)»: Հետևաբար, Նախագծում առկա իրավակարգավորումների պայմաններում, որի համաձայն՝ սոցիալական փաթեթից օգտվելու սահմանափակումը չի տարածվում դատավորների վրա, դատախազին նման երաշխիքից զրկելը կարող է խնդրահարույց լինել այս ոլորտում առկա միջազգային ստանդարտների տեսանկյունից:

Հաշվի առնելով վերոգրյալը՝ առաջարկում ենք Նախագծի 1-ին կետի 6ա ենթակետում «բացառությամբ դատավորների» բառերից հետո ավելացնել «դատախազների» բառերը:
	Ընդունվել է մասնակի:
	Նախագծի 1-ին կետի 7-րդ (նախագծի սկզբնական տարբերակում) ենթակետի «ա պարբերությունը խմբագրվել է և սահմանափակումը նախատեսվել (պահպանվել) է ոչ թե ընդհանուր դատախազների համար, այլ միայն  գլխավոր դատախազի և նրա տեղակալների, մարզերի, Երևան քաղաքի և կայազորների դատախազների համար՝ հաշվի առնելով  «Հանրային ծառայության մասին» 2018թ. մարտի 23-ի N ՀՕ-206-Ն օրենքի 60-րդ հոդվածի կարգավորումները:

	
	Ոստիկանություն 18.09.2019թ. գրություն /ներկայացվել է աշխատանքային կարգով/:
	ՀՀ աշխատանքի և սոցիալական հարցերի նախարարության կողմից նախապատրաստված և ՀՀ կառավարության պետաիրավական նախարարական կոմիտեում քննարկված «ՀՀ կառավարության 2012 թվականի դեկտեմբերի 27-ի թիվ 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 5-րդ ենթակետում և 14-րդ ենթակետի «ա» պարբերության մեջ «2020» թիվն առաջարկվում է փոխարինել «2021» թվով: Առաջարկությունը պայմանավորված է այն հանգամանքով, որ փախստականի կարգավիճակ ունեցող անձանց նույնականացման քարտեր կարող են տրամադրվել ՀՀ տարածքում կենսաչափական տվյալներ պարունակող անձը հաստատող փաստաթղթերի նոր մատակարար ընկերության հետ պայմանագրի կնքումից հետո: ՀՀ-ում Կենսաչափական անձնագրեր մատակարարող Լեհական PWPW ընկերության հետ պետության կնքած պայմանագրի գործողության ժամկետը 2017թ. ավարտվել է, սակայն նոր պայմանագրի կնքման աշխատանքները դեռևս ընթացիկ փուլում են:


	Ընդունվել է:
	Նախագծի 1-ին կետի 5-րդ և 14-րդ ենթակետերը խմբագրվել են: 



